
Prakata

Alhamdulillah, syukur ke hadrat Ilahi kerana dengan limpah kurnia 
dan inayah-Nya akhirnya buku Kedudukan Keperluan Anak dalam 
Pembahagian Harta Sepencarian di Mahkamah Syariah ini dapat 
disempurnakan dan diterbitkan untuk tatapan pembacaan khalayak 
akademik dan masyarakat awam.

Permasalahan berkenaan kedudukan keperluan anak di bawah 
tanggungan dalam pembahagian harta sepencarian di mahkamah syariah 
tidak menampakkan penjelasan yang tuntas dari segi elemen yang dinilai 
dan pendekatan yang diguna pakai oleh pihak mahkamah syariah terhadap 
keperluan anak di bawah tanggungan bagi pasangan yang memiliki anak 
di bawah tanggungan. Tambahan pula, ramai pasangan yang membuat 
tuntutan harta sepencarian di mahkamah syariah memiliki anak-anak di 
bawah tanggungan. Oleh itu, bertitik tolak daripada permasalahan yang 
semakin membimbangkan ini, maka terhasillah buku ini bagi mengisi 
kelompongan yang ada. Buku ini juga dihasilkan bagi memberi pendedahan 
kepada masyarakat berkaitan amalan pembahagian harta sepencarian 
bagi pasangan yang memiliki anak di bawah tanggungan dalam konteks 
keperluan anak dan pengaruhnya dalam menentukan kadar pembahagian 
harta sepencarian. 

Buku yang dihasilkan ini mengandungi lima bab yang meliputi 
konsep keperluan anak di bawah tanggungan; kedudukan keperluan 
anak di bawah tanggungan menurut syarak; harta sepencarian dan 
kedudukan keperluan anak di bawah tanggungan dalam pembahagian 
harta sepencarian di mahkamah syariah khususnya di Mahkamah Syariah 
Wilayah Persekutuan Kuala Lumpur (MSWPKL); pengaruh keperluan anak 
di bawah tanggungan ke atas kadar pembahagian harta sepencarian dalam 
penghakiman MSWPKL; dan pendekatan MSWPKL dalam pembahagian 
harta sepencarian terhadap keperluan anak di bawah tanggungan

Inisiatif menghasilkan buku ini sebenarnya bertitik tolak dari saranan 
pihak Pusat Penyelidikan dan Instrumentasi, Universiti Kebangsaan 
Malaysia (CRIM) supaya hasil dapatan dan garapan penyelidikan para 
sarjana dapat dikumpulkan seterusnya diterbitkan sebagai wadah ilmu 
juga rujukan agar pembinaan masyarakat berilmu dan bertamadun dapat 

diperkukuh. Selanjutnya ilmu, pengetahuan dan juga kemahiran yang 
berkaitan dapat diperluas serta disemarakkan. 

Sejajar dengan itu, penulis juga ingin merakamkan setinggi-tinggi 
penghargaan kepada Kementerian Pendidikan Malaysia atas bantuan 
dana penyelidikan melalui geran FRGS/1/2013/SSI03/UKM/03/1 dan 
juga kepada semua pihak terlibat dalam menjayakan penerbitan buku ini 
khasnya kepada pihak Universiti Kebangsaan Malaysia. Akhir sekali, 
tidak lupa juga kepada Penerbit Universiti Kebangsaan Malaysia kerana 
berkesudian untuk menerbitkan buku ini. 

Sejajar dengan itu, penulis juga ingin merakamkan setinggi-tinggi 
penghargaan kepada semua pihak terlibat dalam menjayakan penerbitan 
buku ini khasnya kepada pihak Universiti Kebangsaan Malaysia atas 
pemberian Dana Penerbitan Buku (DPB) melalui kod DPB-2023-023 bagi 
tujuan penerbitan buku ini. Akhir sekali, tidak lupa juga kepada Penerbit 
Universiti Kebangsaan Malaysia kerana berkesudian untuk menerbitkan 
buku ini.

Semoga dengan sumbangan dalam bentuk bahan bacaan seperti ini 
dapat dijadikan sebagai sumber rujukan kepada pembaca untuk memahami 
elemen-elemen penting keperluan anak di bawah tanggungan menurut 
perundangan Islam dan kedudukan serta pengaruhnya dalam menentukan 
kadar pembahagian harta sepencarian di mahkamah syariah. 

Rosnani Hussain 
Md. Yazid Ahmad

